
სატელევიზიო მონიტორინგი

კვირის, 4 მარტის   მთავარი მოვლენები

4არჩილ ტატუნაშვილის საქმე//პრემიერმა იმედი გამოთქვა, რომ ცხედარი მალე  დაუბრუნდება ოჯახს


6ქეთევან ციხელაშვილი არ იზიარებს არჩილ ტატუნაშვილის გარდაცვალების გავრცელებულ ვერსიას


6წითელი ჯვრის საერთაშორისო კომიტეტი მზად არის მონაწილეობა მიიღოს ცხედრის გადმოსვენებაში


8საქართველოს საპატრიარქოს ინფორმაციით, ცხედრის ოჯახისთვის გადმოცემის საკითხში რუსეთის პატრიარქი  ჩაერთო


9ტატუნაშვილის  შესახებ რეზოლუციას პარლამენტი სავარაუდოდ, მომავალ კვირას მიიღებს


9აქცია „მშვიდობა ომზე მეტია” თბილისსა და 12 ქალაქში ჩატარდა


11ოსიაურის სამხედრო ბაზაზე მომხდარი ტრაგედიიდან 8 თვის შემდეგ ჯარისკაცის მშობლებმა კვლავ  არ იციან შვილის გარდაცვალების რეალური მიზეზი („იმედის კვირა“)


13ბანგლადეშის მოქალაქეები ბორჯომის ტყეში გარდაცვლილები იპოვეს („იმედის კვირა“)


16თამარ კაკაბაძის განცხადებით, ქართული ოცნება საზოგადოებრივი მაუწყებლის ბორდის წევრად ზაზა შათირიშვილს ამზადებს („კურიერი პ.ს.“)


19ღია წერილს, სადაც რუსეთთან ურთიერთობის გაფუჭების საფუძვლად ნატო-სკენ სწრაფვა სახელდება, 8 ადამიანი აწერს ხელს   („კურიერი პ.ს.“)


21მიხეილ სააკაშვილმა თანაგუნდელებს ერთიანი საპრეზიდენტო კანდიდატის შერჩევასთან დაკავშირებით მიმართა


23ენმ-ში თვლიან, რომ ოპოზიციის ერთიანი კანდიდატურის წარდგენა ბრძოლის მოგების ერთადერთი საშუალება იქნება („კურიერი პ.ს.“)


26ლიბიაში დაკავებული 3 ქართველი მეზღვაურიდან მხოლოდ ერთს გაათავისუფლებენ („კურიერი პ.ს.“)


28პოლიციელებისთვის ახალი სამხრე კამერების საყიდლად 5 მლნ ლარი დაიხარჯება („კურიერი პ.ს.“)


30თბილისი//მთაწმინდის ქედის მიმდებარედ, ჭონქაძის ქუჩაზე, სასტუმროს მშენებლობის წინააღმდეგ პეტიცია შედგა


32თბილისი// შატბერაშვილისა და ჟვანიას ქუჩების მიმდებარედ დაწყებულ სამშენებლო  სამუშაოებს მოსახლეობა აპროტესტებს


34თბილისი//ბარნოვის ქუჩაზე კულტურული მემკვიდრეობის ძეგლები საფრთხეშია („კურიერი პ.ს.“)


36სვანები ჰესების მშენებლობის წინააღმდეგ გამოდიან


37ჩაქვში ორი ასწლოვანი ხე გადატყდა („კურიერი“)


38ოზურგეთის მუნიციპალიტეტში ძლიერმა ქარმა სახლებს სახურავები გადახადა


39ბორჯომის საკრებულოში ისევ არ არსებობს შეთანხმება მერიის თანამშრომლების შრომის ანაზღაურებასთან დაკავშირებით („იმედის კვირა“)


42გურჯაანში, მეწყრულ ზონაში მცხოვრები ოჯახები ხელისუფლებას დახმარებას სთხოვენ


43ფოთში სტადიონის რეაბილიტაცია უკვე 6 წელია მიმდინარეობს („კურიერი“)


43სურამელები ფიჭვნარის დასაცავად იბრძვიან („კურიერი პ.ს.“)




არჩილ ტატუნაშვილის საქმე//პრემიერმა იმედი გამოთქვა, რომ ცხედარი მალე  დაუბრუნდება ოჯახს

გიორგი კვირიკაშვილის განცხადებაში ნათქვამია: „ჩვენი მოსახლეობა სრულიად სამართლიანად არის შეძრწუნებული მომხდარი უბედურებით. საქართველოს ხელისუფლება ყველა ღონეს იყენებს, რომ ცხედარი უმოკლეს დროში გადმოვასვენოთ ოჯახში. ყველა ჩვენი მეგობარი, მთელი საერთაშორისო თანამეგობრობა გვერდზე გვიდგას ამ პროცესში, ამ პროცესში უმნიშვნელოვანესია ჩვენი ეკლესიისა და პატრიარქის როლი, ახლა არის დრო, როცა უნდა გავმაგრდეთ, მამაცი ვაჟკაცი სათანადოდ გამოვიგლოვოთ და მიწას მივაბაროთ. ამის შემდეგ ისევ მოვიკრიბოთ ძალა და შეუქცევადად გავაგრძელოთ ჩვენი ქვეყნის აგურ-აგურ მშენებლობის პროცესი და რაოდენ რთულიც არ უნდა იყოს დღეს ამის თქმა, ოსებისა და აფხაზეთის შემორიგების პროცესი კიდევ უფრო მეტი შემართებით და გულმოდგინებით. მე დარწმუნებული ვარ, რომ მავთულხლართების იქითა მხარესაც არიან ადამიანები, ვისთვისაც სულერთი არ არის, თუნდაც ერთობლივი ცხოვრების ის ისტორია, რომელიც საუკუნეებს ითვლის. უკანასკნელი დღეებისა და საათების განმავლობაში მიღებული ინფორმაციით გვაქვს საფუძველი განვაცხადოთ, რომ ჩვენ ძალისხმევას შედეგი აუცილებლად მოჰყვება და უახლოეს დროში ჩვენ ერთად მივაბარებთ მიწას ჩვენს თანამემამულეს, მაგრამ ამას ვერ გავაკეთებთ, თუ კიდევ ერთხელ, ჩვენს, თუნდაც სამართლიან ემოციებს და აგრესიას მივცემთ საშუალებას, საბოლოოდ ან დიდი ხნით გადავავადოთ ერის გამთლიანების პროცესი.“

როგორც ცნობილია,  35 წლის ქართველი სამხედრო მეგობრებთან, ლევან ქუტაშვილთან და იოსებ პავლიაშვილთან  ერთად ახალგორის მიმდებარედ 22 თებერვალს აიყვანეს და  იზოლატორში გადაიყვანეს, სადაც ტატუნაშვილი გარდაიცვალა.

"რადიო თავისუფლების" ინფორმაციით, გამშვებ პუნქტზე პირველი კონფლიქტი  22-ში მილიციასთან მოხდა. ტვირთის გატარების სანაცვლოდ ოფიციალურად დადგენილი ტარიფის გარდა სეპარატისტები მათგან დამატებით თანხას ითხოვდნენ.

გოგა აფციაური: „ - იქ თითქმის ყველასგან იღებენ ფულს, ამას გეუბნებით დადასტურებული წყაროებით, რომ შედის ტვირთი, ოფიციალურის გარდა არაოფიციალური უნდა მისცე. ოფიციალურს ვგულისხმობ, რაც დადგენილი ტარიფი აქვს ე.წ. საბაჟოს. უნდა გადაიხადო ასე ვთქვათ, შავი ფული და ეს ბიჭები არ იყვნენ ესეთები, არჩილი განსაკუთრებით ამაყი იყო, რომ ასე უცბად, შეწერების მომენტში ამოეღო და მიეცა, ამიტომ იყო ლაპარაკი ამაზე... ის კონფლიქტი იქვე ჩაცხრა იმ დღეს, მაგრამ მეორე დღეს ცნობილი ხდება, რომ ნარკოლოგიური შემოწმების მიზნით გადაყავთ ჯერ ახალგორის მილიციის განყოფილებაში ეს ბიჭები, შემდეგ იქაც კონფლიქტი ხდება და ამის შემდეგ მიყავთ უკვე ცხინვალში, სადაც ვიცით, რაც მოხდა, დაიღუპა არჩილ ტატუნაშვილი.  გარდა ამისა, ჩვენი წყარო გვეუბნება, რომ იქ არის მილიციის უფროსი ვინმე საშკა ჯიოევი, რომელიც მანამდეც სისასტიკით გამოირჩეოდა, განსაკუთრებით ახალგორელი ახალგაზრდების მიმართ და ხშირად სრულიად უსაფუძვლოდ, ყოველგვარი მოტივის გარეშე აკავებს ადამიანებს, მიყავს განყოფილებაში და მორალურ თუ ფსიქოლოგიურ ზეწოლას ახორციელებსო.“ 

ქეთევან ციხელაშვილი არ იზიარებს არჩილ ტატუნაშვილის გარდაცვალების გავრცელებულ ვერსიას

ქეთევან ციხელაშვილი: „ - ძალიან საეჭვო მგონია, რომ ვინმესთვის საერთოდ, არა მარტო ქართულ საზოგადოებაში, არამედ ოსურ საზოგადოებაში რა ინფორმაციაც ვრცელდება, ეს იყოს სარწმუნო და მისაღები, მით უფრო გარემოებებად სახელდება, რომ ხან ის კიბიდან დაგორდა, ხან სუნთქვის უკმარისობა ჰქონდა, ხან გულის შეტევა ჰქონდა, ახლა გულის იშემიურ მწვავე დაავადებაზე ალაპარაკდნენ ე.წ. ექსპერტები, ბუნებრივია, ეს არის თითიდან გამოწოვილი და თეთრი ძაფით ნაკერი, როგორც ჩანს ემსახურება ეს ყველაფრი კვალის დაფარვის მცდელობას“. 

წითელი ჯვრის საერთაშორისო კომიტეტი მზად არის მონაწილეობა მიიღოს ცხედრის გადმოსვენებაში 
დეტალები უცნობია. ოჯახი უარი ამბობს სატელევიზიო კომენტარზე, თუმცა იმედოვნებს, რომ ცხედრის გადმოსვენება მალე მოხდება. 
დიანა ჯაფარიძე: „ - წითელი ჯვრის საერთაშორისო კომიტეტი თვალყურს ადევნებს საკითხს და ჩვენ, როგორც ნეიტრალური შუამავალი, მზადყოფნას გამოვთქვამთ, რომ მონაწილეობა მივიღოთ ბატონი ტატუნაშვილის ცხედრის გადმოსვენებაში. წითელი ჯვრის საერთაშორისო კომიტეტს გააჩნია დიალოგი ხელისუფლების შესაბამის წარმომადგენლებთან და ჩვენ მზაობა გვაქვს, რომ მონაწილეობა მივიღოთ ნეშტის გადმოსვენებაში.“

ნუგზარ თინიკაშვილი: „ - ამ ეტაპისთვის რაიმე განსაკუთრებული სიახლე არ არის. ველოდებით იმ  უდიდესი მცდელობის შედეგს რასაც ხელისუფლება ეწევა, რომ გვამი გადმოეცეს ოჯახს, კონტროლირებად ტერიტორიაზე გადმოვიყვანოთ, პატივი მივაგოთ, როგორც მართლმადიდებლობა და ქრისტიანობა ითვალისწინებს“.

ია თინიკაშვილი: „ - ჩემს ხელთ ამჟამად არსებული ინფორმაციით, ვიდრე არ მოხდება არჩილ ტატუნაშვილის გადმოცემის საკითხის გარკვევა, ვიდრე ამ გადაწყვეტილების მიღება არ მოხდება, მანამდე დე ფაქტო რეჟიმის წარმომადგენლები თავს შეიკავებენ, რომ ქუტაშვილსა და პავლიაშვილს მისცენ შესაძლებლობა გადმოკვეთონ ოკუპირებული დაბის ე.წ.საზღვარი... დე ფაქტო რეჟიმის წარმომადგენლები, ჩვენგან სულ რამდენიმე ასეული მეტრიც არ არის დაშორებული ე.წ. ოსური მხარის კონტროლირებად ტერიტორიამდე, ცდილობენ მაქსიმალურად გააჭიანურონ ეს პროცესი, ცხედრის გადმოცემის პროცესი და მოიგონონ სხვა აბსურდული ბრალდებები. ერთ-ერთი გამორჩეული ტრადიცია, რომელიც შემორჩენილია დღემდე საკმაოდ მყარად, არის მიცვალებულის მიმართ პატივისცემა, დაკრძალვა, გაპატიოსნება და ზუსტად ვფლობ ინფორმაციას, რომ ოკუპირებულ ტერიტორიაზე მაცხოვრებელი ეთნიკური ოსებიც საკმაოდ ნეგატიურად აფასებენ ამ ფაქტს“. 

გოგა აფციაური: „ - საგანგებო რეჟიმი გამოაცხადა დე ფაქტო ხელისუფლებამ, ომონისა და სპეცდანიშნულების რაზმებია შეყვანილი, ყველაფერს ჩხრეკენ. ჩვენი წყაროები გვეუბნებიან, რომ ძალიან დათრგუნულია იქაური მოსახლეობა, კითხვის დასმაც კი ეშინია ადგილობრივ მოსახლოებას. ხაჩიროვმა შეკრიბა მოსახლეობა, სიტყვით მიმართა და თავს იმართლებდა, მე არაფერ შუაში ვარო. ვრცელდება ერთ-ერთი ვერსია, რომ ის არის ამ მკვლელობის მონაწილე.. პოლიციამ დააკავა ნარკოლოგიურში შემოწმების გადაყვანის მიზნით. ამის შემდეგ მამაც ამბობს, ამ ვერსიას, რომ მოხდა ადგილობრივ სამართალდამცავებთან შელაპარაკება, შეხლა-შემოხლა, ფიზიკური ზემოქმედება და ახალგორის განყოფილებიდან გადაიყვანეს ცხინვალში. წინა დღესაც იყო ხმამაღალი საუბარი ე.წ. საბაჟო გამშვებ პუნქტზე, რომელიც ცოტა ხნის წინ შექმნა ოსურმა ხელისუფლებამ და გაურკვეველი გადასახადების აკრეფით არის დაკავებული“. 

საქართველოს საპატრიარქოს ინფორმაციით, ცხედრის ოჯახისთვის გადმოცემის საკითხში რუსეთის პატრიარქი  ჩაერთო

პატრიარქის ლოცვა-კურთხევით წილკანში სამძიმრის გამოსახატად სხვადასხვა ეპარქიებიდან სასულიერო პირები ჩადიან და გარდაცვლილის სულის მოსახსენიებელ პანაშვიდებს აღავლენენ. საქართველოს საპატრიარქოს საგარეო საქმეთა განყოფილების თავმჯდომარის მოადგილის თქმით, ილია მეორის წერილს არჩილ ტატუნაშვილის ცხედრის გადმოსვენების საქმეში დახმარებასთან დაკავშირებით პატრიარქი კირილე პირველი ბულგარეთში გაეცნო  და დახმარების მზადყოფნა გამოთქვა. გავრცელებული ინფორმაციით, ცხედარი ამ დრომდე ექსპერტიზაზეა გადასვენებული.

მამა კახაბერი (გოგოტიშვილი): „ - რუსეთის პატრიარქი, რომელიც ვიზიტით იმყოფება  ბულგარეთის პატრიარქთან, მას ეს წერილი იქ გაუგზავნეს და მან  მოიწერა, რომ მე მთელი ჩემი რესურსით, როგორც შემიძლია, უკვე ჩართული ვარ, დავბრუნდები თუ არა კვლავ გავაგრძელებ ამ თემაზე მუშაობასო“.

ტატუნაშვილის  შესახებ რეზოლუციას პარლამენტი სავარაუდოდ, მომავალ კვირას მიიღებს
უმრავლესობა დოკუმენტის  ტექსტზე მუშაობს. მმართველ გუნდში აცხადებენ, რომ ერთ-ერთი მოთხოვნა ცხინვალში მომხდარი ფაქტის ობიექტური და დროული გამოძიება იქნება, უმრავლეობის ლიდერის თქმით, მომხდარს რეზოლუციაში მკაცრი შეფასება მიეცემა.  მმართველი გუნდი დამნაშვეების დასჯას ითხოვს.

არჩილ თალაკვაძე: „ - პარლამენტი მიიღებს რეზოლუციას, სადაც ძალიან მკაცრი შეფასებები მიეცემა ტატუნაშვილის სიცოცხლის ხელყოფის ფაქტს, ასევე ბუნებრივია, კიდევ ერთხელ მივცემთ ჩვენ შეფასებას გიგა ოთხოზორიას მკვლელობის ფაქტს. ამ რეზოლუციაში ჩვენ ვითხოვთ კონკრეტულ რეაგირებას, რაც გამოიხატება იმაში, რომ ჩატარდეს საფუძვლიანი გამოძიება ამასთან დაკავშირებით, რასაც ბუნებრივია, შემდგომში მოჰყვება ის, რომ ადრე თუ გვიან დამნაშავე პირები მიეცემიან პასუხისგებაში.“

აქცია „მშვიდობა ომზე მეტია” თბილისსა და 12 ქალაქში ჩატარდა

სოლიდარობის აქციას ასზე მეტი კერძო კომპანია და ორგანიზაცია შეუერთდა. აქციის მთავარი მოთხოვნა ცხინვალში მოკლული არჩილ ტატუნაშვილის ცხედრის ოჯახისთვის გადაცემაა. აქციები ჩატარდა ქალაქებში: ბათუმი, ოზურგეთი, ფოთი, სენაკი, ზუგდიდი, ქუთაისი, ზესტაფონი,ჭიათურა,  გორი, ახალციხე, თელავი და ხულო. დაახლოებით 20-მდე რესტორანმა 2 საათით შეაჩერა მუშაობა,  ფეხბურთის ფედერაციამ  დაგეგმილი მატჩები გადადო, სოლიდარობის ნიშნად წერილი გაავრცელა რაგბის ფედერაციამაც.
ირინა ცაგარეიშვილი: „ - უარს ვეუბნებით რუსეთს, რუსეთის ოკუპაციას და პირველ რიგში, სოლიდარობას ვუცხადებთ, გარდაცვლილი არჩილ ტატუნაშვილის ოჯახს. ადმიანები უნდა მოვიდნენ იმისთვის, რომ ოდესმე მივაღწიოთ ჩვენს მიზნებს, დავაფიქსიროთ ჩვენი აზრი, ჩვენ ვართ რუსეთის ოკუპაციის წინააღმდეგ.“

ელენე ხეჩუაშვილი: „ - რეალურად დღევანდელი მშვიდობა არის მოჩვენებითი, არის ნიღაბი, რომ ვართ მშვიდობაში და სინამდვილეში მშვიდობა საერთოდ არ გავქვს. ამ აქციის მიზანია, რომ მოვითხოვოთ ნამდვილი მშვიდობა, მოვითხოვოთ დამოუკიდებლობა და არა ოკუპაციას, არა რუსეთს!“

თაზო დათუნიშვილი: „ - ეს არის სამოქალაქო სოლიდარობის აქცია. ეს არ არის აქცია, რომელიც მიმართულია რომელიმე კონკრეტული ადრესატისთვის, ან დატვირთულია კონკრეტული მოთხოვნებით. არჩილ ტატუნაშვილის სამწუხარო ტრაგედიამ გაგვახსენა ის უდიდესი ტრაგედია, რომელშიც ვცხოვრობთ უკანასკნელ 200 წელზე მეტია და ამ ტრაგედიას რუსული ოკუპაცია ჰქვია“. 

ზუკა მახარაშვილი: „ - ეს აქცია დაიგეგმა არჩილ ტატუნაშვილისა და მისი ოჯახისათვის სოლიდარობის გამოსახატავად და გვერდში დგომისათვის. ამ მომენტში ყველაზე მეტად მის ოჯახს სჭირდება ჩვენი გვერდში დგომა და გამხნევება“. 

ნინო ყოჩიშვილი: „ - მთავარი მიზანია, რომ მსოფლიომ დაინახოს, რომ ამხელა იმპერიის წინააღმდეგ ასეთი პატარა ქვეყანა არ შინდება და თუნდაც ამ ძალიან მცირე ადამიანური, ჰუმანური პროტესტით აცხადებს არას რუსული ოკუპაციის წინააღმდეგ.“ 

მარიამ გეგუჩაძე: „ - საქართველო ოკუპირებულია და ჩემი აზრით, ეს არის ყველაზე დიდი პრობლემა, რომელიც ჩვენი დღის წესრიგში უნდა იდგეს სულ. მიხარია, რომ ეს აქცია ჩატარდა და მინდა, უფრო ბევრი ხალხი მიხვდეს, რომ ეს ყველა ჩვენთაგანის პრობლემაა, თითოეულ მოქალაქეს უნდა აწუხებდეს ეს.“

ნანუკა ჟორჟოლიანი: „ - ძალიან კარგია, რომ აქცია ჩაატარეს ახალგაზრდებმა, რადგან  როგორც იქნა, ახალგაზრდებმა ამ თემაზე აქტიურობა დაიწყეს. ეს არის ძალიან მნიშვნელოვანი და მე ვიმედოვნებ, რომ ხვალ, ზეგ უფრო მეტი ადამიანი მოვა ასეთ აქციაზე, რადგან რუსეთს უნდა ვანახოთ, რომ ჩვენ ვართ ბევრნი.“ 

ვანო ჭავჭანიძე: „ - კონკრეტული ფაქტით იყო ინსპირირებული ეს, რომ ვაპროტესტებდით ქართველი მოქალაქის დაღუპვას, მაგრამ რა თქმა უნდა ამის ფონი არის ოკუპაციის გაპრიტესტებაც. მიზანი იყო მთლიანად აპოლიტიკური და გამოვხატეთ თითოეულმა მოქალაქემ ჩვენი პოზიცია, ჩვენი პროტესტი საოკუპაციო რეჟიმისა და მათი არაკანონიერი ქმედებების გამო“. 

ოსიაურის სამხედრო ბაზაზე მომხდარი ტრაგედიიდან 8 თვის შემდეგ ჯარისკაცის მშობლებმა კვლავ  არ იციან შვილის გარდაცვალების რეალური მიზეზი („იმედის კვირა“)

ექსპერტიზის პასუხისა და გამოძიების შედეგების დაგვიანებიდან გამომდინარე მათ ეჭვი უჩნდებათ, რომ 22 წლის სოსო ინასარიძე მოკლეს. გარდაცვალების ფაქტზე სამხედრო პოლიციამ ძიება სსკ-ის 115 მუხლით დაიწყო, რაც თვითმკვლელობამდე მიყვანას გულისხმობს. მომხდარზე ძიება 8 თვის შემდეგაც იგივე მუხლით მიმდინარეობს. ლევან სამხარაულის სახელობის სასამართლო ექსპერტიზის ეროვნული ბიურო ჯარისკაცის საქმეზე ექსპერტიზის დასკვნას სავარაუდოდ 2 კვირაში გამოაქვეყნებს. შემთხვევა 2017 წლის 26 ივნისს მოხდა.

ჯარისკაცის დედას, ნანო ინასარიძეს არ სჯერა თვითმკვლელობის ვერსიის. იგივე პოზიციას იზიარებს მამამისიც.
გამოძიება აცხადებს, რომ  საქმის შესწავლა გრძელდება. 

ირაკლი ბაზერაშვილი: „ - საქმეზე ექსპერტ-კრიმინალისტების მონაწილეობით დათვალიერდა შემთხვევის ადგილი და ამოღებულ იქნა საჭირო კვლები და ნივთები. ასევე დაკითხულია მოწმეთა ბაზა, ჩატარებულია ყველა გადაუდებელი საჭირო აუცილებელი საგამოძიებო მოქმედებები და დანიშნულია ექსპერტიზები. დანიშნულია ასევე კომპლექსური ექსპერტიზა, რომლის დასრულებას სჭირდება გარკვეული დრო, ვინაიდან მისი სპეციფიკიდან და თავისებურებიდან გამომდინარე მოითხოვს უფრო დეტალურ კვლევას. ექსპერტიზის დასრულების შემდეგ უკვე გვექნება საშუალება უფრო მეტ კითხვებს გავცეთ პასუხი.“ 

2012-დან 2017-მდე თავდაცვის სამინისტროს სისტემაში სუიციდის  20-მდე ფაქტი დაფიქსირდა. თავდაცვის სამინისტროში ამბობენ, რომ რისკების შემცირების მიზნით, შეიარაღებული ძალების სამხედრო მოსამსახურეებთან პერიოდულად მუშაობენ. 

თათია ონიანი: „ - სამხედრო პროფესია ერთ-ერთი ყველაზე სტრესული პროფესიაა. შესაბამისად, მაღალია სუიციდის რისკიც რაზეც საერთაშორისო სტატისტიკაც მიუთითებს. რაც შეეხება საქართველოს შეიარაღებულ ძალებს, 2017 წელს დაფიქსირდა მხოლოდ ერთი სუიციდის შემთხვევა, რაც 75%-ით ნაკლებია წინა წლებთან შედარებით. ეს ძალიან დიდი წინ გადადგმული ნაბიჯია და ძალიან დიდი წილი მიუძღვის ფსიქოლოგიურ მხარდაჭერას. ამჟამად იგეგმება სუიციდის პრევენციის მიზნით ფსიქოლოგიური მხარდაჭერის რამდენიმე კომპონენტის კიდევ უფრო გააქტიურება“. 

ბანგლადეშის მოქალაქეები ბორჯომის ტყეში გარდაცვლილები იპოვეს („იმედის კვირა“)

ბანგლადეშელები მოტყუებით ჩამოყავთ საქართველოშიც. სქემა ასეთია - თბილისიდან ბანგლადეშში იგზავნება ფოტოები, თითქოს საქართველოში ბანგლადეშის მოქალაქეები მდიდრდებიან და საკუთარ ბიზნესებს ფლობენ. კრიმინალური დაჯგუფებების წევრები ბანგლადეშელებს საგანგებოდ ნაქირავებ ბინებში ანაწილებენ. რამდენიმე დღის შემდეგ კი ეუბნებიან, რომ თბილისში სამუშაო ადგილები აღარ არის, ამიტომ სხვა ქვეყანაში უნდა წავიდნენ. სამუშაოს მაძიებლები იძულებული ხდებიან კიდევ ერთხელ სცადონ, ამჯერად საქართველოს მეზობელ ქვეყანაში. თურქეთში ბანგლადეშის მოქალაქეებისთვის ლეგალურად შესვლისთვის ვიზაა საჭირო, არალეგალურად კი საქართველოდან გადაყვანა კონკრეტული თანხა ღირს. 

ახმედ ნიშუ ბანგლადეშის 5 მოქალაქესთან ერთად დანაშაულებრივი ჯგუფის ხელმძღვანელმა, ასევე ბანგლადეშელმა კაჯარმა თბილისიდან პირადად გააცილა და ბორჯომში ტაქსით გაუშვა. ბორჯომში მიგრანტებს ორი ქართველი, ე.წ. გამცილებელი დახვდათ. რამდენჯერმე შეიცვალეს  მანქანაც, ბოლო სატვირთო მანქანამ მიგრანტები და გამცილებლები ტყესთან დატოვა. სწორედ აქ გაიგეს ბანგლადეშელები, რომ საზღვრამდე ტყის გავლით ფეხით უნდა წასულიყვნენ. ამას მიგრანტების პროტესტი მოჰყვა. 

სოიდა ნიშუ: „ - ჩემი ძმა საქართველოში მოტყუებით ჩამოიყვანეს. უთხრეს აქ კარგი სამსახური გექნება და ფულს იშოვიო, მაგრამ ასე არ მოხდა. შემდეგ უკეთესი სამსახური თურქეთში შესთავაზეს ოღონდ ამისთვის 2500 დოლარი უნდა გადაეხადა. ბოლოს ჩემს ძმას 15 დღის წინ ველაპარაკე. თურქეთში უფრო კარგად ვიქნები, ფულსაც ვიშოვი და დიდ სახლს გიყიდითო... ვზივარ და ველოდები როდის წავიყვან მკვდარ ძმას ბანგლადეშში. ახმედი 17 წლის იყო. ძალიან კარგი ბიჭი იყო. კეთილი, მზრუნველი, ოჯახის დახმარება უნდოდა, ამიტომ წამოვიდა ბანგლადეშიდან, რომ სამსახური ეპოვნა და ჩვენ დაგვხმარებოდა. მე ახლა გული მტკივა, ვიტანჯები, არ მინდა ასე დაიტანჯონ სხვა დები, სხვა დედები, სხვა ადამიანები. “ 

გიორგი ბურჯანაძე: „ - გიდებმა ე.წ. რომლებმაც ესენი აღნიშნულ ტერიტორიაზე დატოვეს აუხსნეს, რომ ისინი იმყოფებოდნენ სასაზღვრო ტერიტორიაზე, შესაბამისად თუ ისინი პირდაპირ არ განაგრძობდნენ გზას, შესაძლებელი იყო მათი დაჭერა... მიმდინარეობს კაჯარის და მისი დაჯგუფების ძებნა, ეს პიროვნებები მიმალული არიან საქართველოში და აქტიურად, ინტენსიურად მიმდინარეობს საგამოძიებო მოქმედებები... 7 ადამიანი გახლავთ ამ დაჯგუფებაში.”

კაჯარი, დანაშაულებრივი ჯგუფის ხელმძღვანელი საქართველოში რამდენიმე წელია ცხოვრობს. კარგად საუბრობს ქართულადაც. კაჯარი  საქართველოში ერთხელ დაპატიმრებულიც იყო, რა ბრალდებით -  უცნობია. მიგრანტების საზღვრის უკანონოდ გადაკვეთის ბიზნესში სავარაუდოდ ის დიდი ხანია ჩართულია, მაგრამ მის შესახებ ცნობილი მხოლოდ ახლა გახდა, როცა ბორჯომის ტყეში ერთი ბანგლადეშელი გადარჩა და გამოძიებას დეტალური ინფორმაცია მიაწოდა. თოვლიან მთებში საკვებისა და თბილი ტანსაცმლის გარეშე 1 კვირა გაატარეს ბანგლადეშელებმა. მათგან მხოლოდ 26 წლის პროდიფი გადარჩა.  მისი ბიძაშვილი და მეგობარი გაიყინენ. თავად პროდიფი  ქართველმა მესაზღვრემ იპოვა თოვლში და გადაარჩინა.

ამ ეტაპზე სამართალდამცველები ბანგლადეშის 7 და საქართველოს 2 მოქალაქეს ეძებენ. 3 მარტს სასაზღვრო პოლიციამ საქართველოს 2, უზბეკეთის 1 და ბანგლადეშის რესპუბლიკის 4 მოქალაქე დააკავა. ისინიც არალეგალურად, თურქეთში გადსვლას აპირებდნენ. ბანგლადეშის დაკავებული მოქალაქეებიდან არცერთის მონაცემები არ ემთხვევა 17 თებერვალს გასული ჯგუფის მონაცემებს, რაც ნიშნავს იმას, რომ ეს კიდევ სხვა ჯგუფია, რომელიც თურქეთის ნაცვლად ქართულ ციხეში მოხვდა. 

ლტოლვილთა სამინისტროს 2018 წლის პირველი ორი თვის მონაცემებით, საერთაშორისო დაცვის მოთხოვნით უწყებას ბანგლადეშის 8 მოქალაქემ მიმართა. ბანგლადეშის რესპუბლიკის არცერთი მოქალაქე ამ დროისთვის პოლიტიკური დევნილის სტატუსს არ ატარებს. 

ირაკლი ლომიძე: „ - ამ პირების მხრიდან გაჟღერებული იყო ასევე პოლიტიკური მოტივიც კონკრეტულ პარტიასთან ბმაში, მაგრამ კვლევის შედეგად გამოიკვეთა, რომ ეს ბმა რეალური  არ იყო. ბანგლადეშის მოქალაქეთა მხრიდან მომართვები შეადგენს 201 პირს, 2013 წლიდან მოყოლებული რაც კი შემოსულა. მათგან 65 პირს ეთქვა უარი საერთაშორისო დაცვის მინიჭებაზე, ხოლო ამჟამად აქტიური განხილვის სტადიაზე იმყოფება 24 პირის საქმე. 

თამარ კაკაბაძის განცხადებით, ქართული ოცნება საზოგადოებრივი მაუწყებლის ბორდის წევრად ზაზა შათირიშვილს ამზადებს („კურიერი პ.ს.“)
„პოსტ სკრიპტუმის“ ინფორმაციით, რამდენიმე კვირის წინ, თბილისში, ერთ-ერთ რესტორანში გაიმართა შეხვედრა, რომელსაც ესწრებოდნენ: საზოგადოებრივი მაუწყებლის თავმჯდომარე ვასილ მაღლაფერიძე, კომუნიკაციების მარეგულირებელი კომისიის თავმჯდომარე კახა ბექაური, ქართული ოცნების პიარის ხელმძღვანელი მაკო ბიგვავა და მთავარი პროკურორის ყოფილი მოადგილე  - POSTV-ის დამფუძნებელი ლაშა ნაცვლიშვილი. „პოსტ სკრიპტუმმა“ შეხვედრის ამსახველი ფოტო გამოაქვეყნა, რომელიც ევროპული საქართველოს ერთ-ერთმა წევრმა, თამარ კაკაბაძემ გადაიღო და რუსთავი-2-ს მიაწოდა.  შეხვედრა 26 იანვარს შედგა. ფოტოს ავტორი აცხადებს, რომ შეხვედრის მონაწილეები  განიხილავდნენ, ვინ უნდა ყოფილიყო საზოგადოებრივი მაუწყებლის ბორდის შემადგენლობაში. ერთ-ერთი კანდიდატურა იყო ზაზა შათირიშვილი. კანდიდატურების ჩამონათვალი 4 მარტს გამოქვეყნდა  - ზაზა შათირიშვილი სიაშია.

სიუჟეტში ხაზგასმულია - „დააკვირდით ვისთან ერთად იღებს გადაწყვეტილებეეს საზმაუწყებლის ხელმძღვანელი, რომელიც სახელმწიფო ბიუჯეტიდან ყოველწლიურად მილიონებით ფინანსდება და წესით, მიუკერძოებლად უნდა ემსახურებოდეს ყველას, ვისი ფულითაც და ვისთვისაც ის არსებობს, ანუ ხალხს. ამ დროს ის მითითებებს იღებს ქართული ოცნების პიარისგან და მთავარი პროკურორის ყოფილი მოადგილისაგან, რომელსაც საკუთარი ინტერნეტტელევიზია აქვს. შეხვედრაში მონაწილეობს მარეგულირებელი კომისიის თავმჯდომარე, კახა ბექაურიც, რომელიც ასევე, სრულიად მიუკერძოებელი უნდა იყოს ყველა მედიასაშუალების მიმართ და არანაირად არ აქვს უფლება საზმაუწყებლის შიდა საქმეებში ჩარევის, მაგრამ საზოგადოების ინტერესები აქ ნაკლებად აღელვებთ, ყველა ერთად მუშაობს ქართულ ოცნებაზე, ანუ საბოლოოდ ბიძინა ივანიშვილზე“. 

თამარ კაკაბაძე: „ - ფოტომასალა მაქვს, სადაც ისინი ერთად სხედან და ესეც გადავიღე მხოლოდ იმიტომ, რომ მოვისმინე მათი საუბარი, რომ მათ უნდა „გაქაჩონ“ ლაშა შათირიშვილი. საუბარი იყო ხელფასზე, იმაზე, რომ იქნება მისი კანდიდატურის წინააღმდეგი ქართული ოცნების ერთი დაჯგუფება და კალაძის ფრთა და ისინი საკუთარ თავს განიხილავდნენ, როგორც მეორე ფრთას. საუბრობდნენ თვითონ ბორდში ვინ შეიძლებოდა ყოფილიყო წინააღმდეგი, ვინ - მომხრე.... მაღლაფერიძე პირდაპირ იძახდა, რომ შათირა არის მისი გუნდის წევრი. ბექაურიც ჩართული იყო საუბრებში. ის უფრო განიხილავდა ბორდის წევრებიდან ვინ შეიძლებოდა ყოფილიყო მომხრე, შანსებზე საუბრობდა. ბიგვავა იყო ჩუმად, მე რასაც შევესწარი, ის არაფერს არ ამბობდა, ხოლო ნაცვლიშვილი უშუალოდ საუბრობდა კალაძის დაჯგუფებაზე. თავიდან არ ვაპირებდი არც მათ მოსმენას, არც ფოტოს გადაღებას, მაგრამ გვერდით მაგიდასთან ვიჯექი და მესმოდა მათი ეს ფრაზები ზაზა შათირიშვილზე, ბორდში მის კანდიდატურასთან დაკავშირებით და მხოლოდ ამის მოსმენის შემდეგ გადავწყვიტე, რომ როდესაც ამაზე საჯაროდ ვისაუბრებდი და თუ შათირიშვილი იქნებოდა ერთ-ერთი კანდიდატურა, მხოლოდ ამის შემდეგ მესაუბრა და მქონოდა მათი შეხვედრის ფოტომტკიცებულება“. 

ზაზა შათირიშვილი რამდენიმე წელია საზოგადოებრივი მაუწყებლის ერთ-ერთი გადაცემის წამყვანია და ასევე, მუშაობს ვებპორტალ POSTV-ზე, რომლის აღმასრულებელი დირექტორიც ლაშა ნაცვლიშვილია. ის ქართული ოცნების აქტიური მხარდამჭერია. 
ვასილ მაღლაფერიძემ და კახა ბექაურმა თავდაპირველად შეხვედრა ვერ გაიხსენეს. ბექაურმა განაცხადა, რომ საქმის კურსში არ არის. ვასილ მაღლაფერიძემ ბრალდებას „სისულელე“ უწოდა და განაცხადა, რომ კახა ბექაურს დიდი ხანია არ შეხვედრია, ბიგვავას შემთხვევით შეხვდა ამას წინათ, ლაშა ნაცვლიშვილი კი, დიდი ხანია არ უნახავს. მოგვიანებით,  კახა ბექაურმა შეხვედრა დაადასტურა, თუმცა, საზ. მაუწყებლის სამეურვეო საბჭოს წევრებთან დაკავშირებით საუბარი კატეგორიულად უარყო. 

კახა ბექაური: „ - მაღალფერიძეს და სხვა ადამიანებს მე ბოლო 2 თვის განმავლობაში შესაძლოა ბევრ საკითხზე შევხვდი, მაგრამ საზოგადოებრივის ბორდის კანდიდატების საკითხზე ან შესაძლო კანდიდატებზე, არც მაღლაფერიძესთან, არც არავისთან, არც თქვენს მიერ ჩამოთვლის პიროვნებებთან, არც ერთთან არც შეხვედრა მქონია და არც საუბარი.“

ვასილ მაღლაფერიძე: „ - საერთოდ არ არის ეგ საინტერესო თემა, რატომ უნდა გველაპარაკა... როგორ შეიძლება ვლობირებდე, გინდაც რომ მინდოდეს?... შათირიშვილის მიმართ მე მაქვს ძალიან კარგი პოზიცია, რადგან მგონია, რომ ერთი გონიერი ადამიანია საქართველოში, მაგრამ კენჭს იყრის თუ არ იყრის, ეგ მისი საქმეა და მისი გადასაწყვეტია.“

ლაშა ნაცვლიშვილი შათირიშვილის მხარდაჭერას ღიად ადასტურებს. 

ლაშა ნაცვლიშვილი: „ - თქვენ მხოლოდ რამდენიმე კვირის წინანდელ შეხვედრაზე თუ მიმითითებთ, იმის შემდეგაც შევხვდი რამდენჯერმე... ძალიან ხშირად ვხვდები მეგობრებს. თქვენ ეხლა გინდათ, რომ ჩემი და ჩემი მეგობრების ურთიერთობა დაუკავშიროთ პოლიტიკას. ყველა ადგილი, რაც კი საზოგადოებაში არსებობს, თუ სადმე იქნება ზაზა ასარჩევი, ყველაფერს ვემხრობი, ყველაფერს მხარს დავუჭერ.“ 

სიუჟეტში აღინიშნა, რომ  მაკო ბიგვავამ რუსთავი-2-ის სატელეფონო ზარებს არ უპასუხა. კომენტარი არც ზაზა შათირიშვილს გაუკეთებია. 

ნინია კაკაბაძე დარწმუნებულია, რომ ზაზა შათირიშვილის კანდიდატურა საზოგადოებრივი მაუწყებლის ბორდში მოხვდება.

ნინია კაკაბაძე: „ - ძალიან მარტივად განვჭვრიტოთ, რომ უკვე მოხვდება საზ. მაუწყებლის ბორდში, ერთ-ერთი არის ზაზა შათირიშვილი, რომელიც ვიცით, რომ ქართული ოცნების გულმხურვალე მხარდამჭერია და დარწმუნებული ვარ, რომ ქართული ოცნების კვოტას ზაზა შათირიშვილი შეავსებს“. 

ღია წერილს, სადაც რუსეთთან ურთიერთობის გაფუჭების საფუძვლად ნატო-სკენ სწრაფვა სახელდება, 8 ადამიანი აწერს ხელს   („კურიერი პ.ს.“)

როგორც ცნობილია, თბილისში გამოქვეყნდა  ღია წერილი, სადაც საქართველოს პრობლემების რეალურ სათავედ დასავლეთია შერაცხული. ღია წერილს 10 ცნობილი ადამიანი აწერს ხელს, თუმცა აქედან ორი ამბობს, რომ მიმართვის შინაარსს არ ეთანხმება. 8 ხელმომწერიდან ერთი, პუბლიცისტი ელიზბარ ჯაველიძეა, რომელმაც ინგა გრიგოლიას პირდაპირ ეთერში  აგინა, აღიშნული  წერილის გამო დასმული შეკითხვისათვის. ელიზბარ ჯაველიძე იმუქრება, რომ წერილის 8 ხელმომწერს იმდენი ადამიანის გამოყვანა შეუძლია ქუჩაში, რომ ისინი საქართველოდან გააპანღურებენ თავიანთ მოწინააღმდეგეებს. წერილის ხელმომწერებს შორის არიან: ჯონდი ბაღათურია, ქეთი დოლიძე, გოგი ქავთარაძე, რობერტ სტურუა,  გოგი ხარაბაძე, თამაზ წივწივაძე,  თემო გოცაძე,  ელიზბარ ჯაველიძე, რევაზ ამაშუკელი.

ჯონდი ბაღათურია: „ - რამდენიმე ხელმომწერს, მათ შორის შემომედებითი ინტელიგენციიდან, ჰქონდა სურვილი, რომ უფრო მახვილი კუთხით დამდგარიყო საკითხები, უფრო მაღალ ტონალობაში ყოფილიყო პროტესტი გამოთქმული“. 

სიუჟეტის მიხედვით, „ნატოს წევრობა ხელმომწერებს შორის თანხმობის საგანი არ არის. ჯონდი ბაღათურია მაგალითად. ელოდება პასუხს კითხვაზე დაიჯერებს თუ არა მოსკოვი ჩვენს ცრემლს. წართმეულს თუ დაგვიბრუნებს, ბაღათურია საბოლოოდ გადავა ჯაველიძეთა ბანაკში და ყოველგვარ ევროატლანტიკურ ინტეგრაციაზე უარს იტყვის. ღია წერილი თითქოს კონკრეტულად არავის ასახელებს, მაგრამ ამავე დროს მიმართავს მთელს დასავლეთს“.

წერილის მიხედვით, საქართველოს ოქროს ხანა თურმე, საბჭოთა კავშირში დასდგომია: „ოთხმოციანი წლების მიწურულს, როცა საბჭოთა კავშირი დაიშალა, საქართველო ყველაზე მძლავრი ეკონომიკის მქონე რესპუბლიკას წარმოადგენდა, მისი ხალხი მდიდარი იყო და მოსახლეობის რაოდენობა 5,5 მილიონს შეადგენდა... პროდასავლურმა პოლიტიკამ და ქართველების სწრაფვამ ნატოს სამხედრო ალიანსისკენ გაართულა საქართველოს ურთიერთობები მეზობელ რუსეთთან და სწორედ ამან განაპირობა საქართველოს ტერიტორიული მთლიანობის რღვევა, შექმნა სოციალურ-ეკონომიკური პრობლემები და შეაფერხა ქვეყნის განვითარება, ხალხი გაღატაკდა და მოსახლეობის რაოდენობა 4 მილიონზე დაბლა ჩამოვიდა“.

რევაზ ამაშუკელმა კომენტარზე უარი განაცხადა. თემო გოცაძემ და გოგი ქავთარაძემ უკვე თქვეს უარი ხელმოწერაზე. ჯონდი ბაღათურია ამტკიცებს, რომ ორივემ მისი თანდასწრებით 2-2-ჯერ წაიკითხა წერილი და წაკითხულთაგან შინაარსის გამოტანა არ გასჭირვებიათ. უარი თქვა მეცნიერებათა აკადემიის პრეზიდენტმა გიორგი კვესიტაძემაც, რომელიც ხელმომწერებს უკვე დოკუმენტის გამოქვეყნების შემდეგ შეუერთდა. 

ჯონდი ბაღათურია: „ - შესაძლოა, რაღაცა გარემოება შეექმნა გოგისაც და თემოსაც, რომ მამლის ყივილამდე გაემიჯნენ საკუთარ ხელმოწერას, შესაძლოა ასეთი რამ. კვესიტაძის ხელმოწერა აქ არ არის და რა არ იყო, ვერ გავიგე“. 

მიხეილ სააკაშვილმა თანაგუნდელებს ერთიანი საპრეზიდენტო კანდიდატის შერჩევასთან დაკავშირებით მიმართა

ვიდეომიმართვაში სააკაშვილი პარტიის წევრებს სთავაზობს საპრეზიდენტო კანდიდატი პრაიმერის გზით შეარჩიოს ყველა იმ პოლიტიკურ ძალასთან ერთად, რომელიც არ გაყიდულა 

მიხეილ სააკაშვილი: „ - საქართველო არის განადგურების საფრთხის წინაშე. ამ პირობებში ივანიშვილმა პრაქტიკულად გამოაცხადა კასტინგი მთავარი ოპოზიციური ძალის წოდებაზე. ის გვიბიძგებს, რომ ვიბრძოლოთ იმისთვის, რომ თუ ვინ იქნება მეორე ადგილზე ყველა შემდგომ არჩევნებზე და დავკმაყოფილდეთ ამ რაღაცა საპატიო პრიზით. ნურას უკაცრავად, ჩვენი ამოცანაა საქართველოს ხელისუფლებაში დაბრუნება და ჩვენ უნდა დავბრუნდეთ საქართველოს ხელისუფლებაში უკვე 2018 წელს. როგორ უნდა განვახორციელოთ ეს? ჩვენ უნდა მოვიგოთ საპრეზიდენტო არჩევნები. ჩვენ უნდა მოვემზადოთ საპრეზიდენტო კამპანიისთვის. პრაიმერის გზით ყველა არგაყიდულ ოპოზიციურ ძალასთან ერთად, ჩვენ უნდა შევარჩიოთ ღირსეული კანდიდატი და უნდა ჩავატაროთ ისეთი კამპანია, როგორიც არასდროს ჩაგვიტარებია. აბსოლუტურად ახალი მეთოდებით, თანამედროვე მეთოდების გამოყენებით, გამოცდილი ხალხის გამოცდილების მაქსიმალურად გათვალიწინებით და ახალი ხალხის ჩართვით, მათ შორის ახალგაზრდობის მასობრივად მოზიდვით. ჩვენ უნდა დავინახოთ და დავანახოთ ყველას მომავლის პერსპექტივა და ეს აუცილებლად გამოგვივა. ივანიშვილი არ ყოფილა ასეთი სუსტი ბოლო წლებში. ხალხს ის ბოლომდე სძულს, ყველა ყველაფერს მიხვდა, საზოგადოების ყველა ნაწილს პრაქტიკულად აეხილ თვალი, ყველამ დაინახა განსხვავება იმას შორის, რაც იყო და რაც ამათმა მოშალეს და გაანადგურეს და რაც მთავარია, ყველა ხედავს, რომ ჩვენ გვაქვს პოზიტიური პროგრამა და ვართ ერთადერთი ძალა, ვისაც შეუძლია ქვეყნის ამ უბედურებიდან და ამ ჭაობიდან ხელხლა ამოყვანა.  ამიტომ, ახლა ჩვენ უნდა მოვემზადოთ საპრეზიდენტო კამპანიისთვის. პრაიმერის გზით ყველა არგაყიდულ ოპოზიციურ ძალასთან ერთად, ჩვენ უნდა შევარჩიოთ ღირსეული კანდიდატი და უნდა ჩავატაროთ ისეთი კამპანია, როგორიც არასდროს ჩაგვიტარებია, აბსოლუტურად ახალი მეთოდებით, თანამედროვე მეთოდების გამოყენებით, გამოცდილი ხალხის გამოცდილების მაქსიმალურად გათვალიწინებით და ახალი ხალხის ჩართვით, მათ შორის ახალგაზრდობის მასობრივად მოზიდვით. ჩვენ უნდა დავინახოთ და დავანახოთ ყველას მომავლის პერსპექტივა და ეს აუცილებლად გამოგვივა. ჩვენი ძალა არ გაიყიდა და მიუხედავად უზარმაზარი წნეხისა და ეს იყო სანუკვარი ოცნება ივანიშვილის და მისი ჩრდილოელი პატრონების ჩვენი განადგურების, არ განადგურდა და გადარჩა. ახლა ჩვენ უნდა დავუბრუნოთ ქართველ ხალხს საქართველო და უკვე მეორედ შევასრულოთ ქართველი ხალხის და საქართველოს გადამრჩენის ძირითადი ფუნქცია. ჩვენ ეს აუცილებლად გამოგვივა. მე ბოლომდე ვარ თქვენთან ერთად ამ ბრძოლაში და მინდა, რომ თქვენც წამომყვეთ ამ ბრძოლაში.“

ენმ-ში თვლიან, რომ ოპოზიციის ერთიანი კანდიდატურის წარდგენა ბრძოლის მოგების ერთადერთი საშუალება იქნება („კურიერი პ.ს.“)

ნიკა მელია: „ - უკვე შეინიშნება ძალიან ბევრ ოპოზიციურ პარტიასთან, ჩვენ მაგალითად, ენმ სხვადასხვა ფორმატში, სხვადასხვა დონეზე ახორციელებს კონსულტაციებს და აბსოლიტური უმრავლესობა ხვდება, რომ ერთობა არის უალტერნატოვო. ერთობა არა ვინმეს, ან ვიღაცეების გარშემო, არამედ ერთობა იმიტომ, რომ დამარცხდეს ოლიგარქია. თუკი ვინმე იტყვის ამ ერთობაზე უარს, იმ ყველაფრის გათვალისწინებით, რასაც ბ-ნი ივანიშვილი აკეთებს და როგორც ვაჭრობს პოლიტიკურ ბაზარზე, უყიდია, ყიდულობს და ალბათ არც  მომავალში დაიშურებს მრავალ მილიონს, რომ დაასუსტოს რეალური ძალები, ვინც დაამარცხებს ივანიშვილს, რა თქმა უნდა ეს იქნება ლაკმუსის ქაღალდი და მარტივი ტესტი. ვინც არ იქნება მოწოდებული, რომ ივანიშვილი დამარცხდეს, მარტივად ის მოინათლება, როგორც პირდაპირ ალიანსში მყოფ ძალად ივანიშვილთან.“ 

თავისუფალი დემოკრატების ლიდერი აცხადებს, რომ გაერთიანებაზე კონსულტაციები უკვე დიდი ხანია მიმდინარეობს და მისი პარტია ერთიანი კანდიდატის დასახელებისთვის მზადა არის. 

თამარ კეკენაძე: „ - უკვე დიდი ხანია ვმსჯელობთ იმაზე, რომ დავასახელოთ ერთიანი კანდიდატი საპრეზიდენტო არჩევნებზე. მიხეილ სააკაშვილის განცხადება უკვე ამ პროცესის მიმდინარეობის დროს გაკეთდა. რამდენად მარტივი იქნება საერთო კანდიდატზე შეთანხმება,  ამას დრო გვიჩნევენს. მნიშვნელოვანია, რომ განსაკუთრებით პეროდასავლურმა ძალებმა კარგად გავიაზროთ, რას ნიშნავს ეს არჩევნები ჩვენთვის, დავანახოთ საზოგადოებას, რომ ამ საერთო იდეის გარშემო შევძლებთ გაერთიანებას და ეს იქნება უკვე პირველი ნაბიჯი გადადგმული 2020 საპარლამენტო არჩევნებისკენ, ანუ იმისკენ, რომ ჩვენ ერთხელ და სამუდამოდ დავასრულოთ ბიძინა ივანიშვილის არაფორმალური მმართველობა საქართველოში.“ 

ოპოზიციური ძალების კონსოლიდაციის იდეას მხარს უჭერს ახალი საქართველო. გიორგი ვაშაძის პარტია ამ ინიციატივით ჯერ კიდევ 2017 წლის თვითმმართველობის არჩევნების წინ გამოვიდა.

პაატა მანჯგალაძე: „ - ჩვენ ამას ვუყურებთ არა პიროვენბის, არამედ იდეების გარშემო გაერთაინებას, სადაც საერთო იდეების და ხედვების გარშემო მოხდება ძალების კონსოლიდირება. მთავარი საკითხია არა პიროვნების გარშემო, ეგ არის მნიშვნელოვანი. კონსოლიდირება ერთი საერთო კანდიდატის და იდეების გარშემო, ეს ძალიან მნიშვნელოვანია. ყველა პრობლემა, რომელიც საქართველოშია, გამოქვეულია დაჭაობებული, დახავსებული, კორუმპირებული სისტემით. ეს სისტემა რომ შევცვალოთ, აუცილებელია ახალი სისხლი, ახალი ხალხი პოლიტიკაში. მზად ვართ ვითანამშრომლოთ ყველა იმ პარტიასთან და ძალასთან, ვისთვისაც ძვირფასია ერთაინი და ძლიერი საქართველოს იდეა“.   

გაერთიანების მომხრეა ეროვნულ-დემოკრატიული პარტიაც. 

ბაჩუკი ქარდავა: „ - ენმ დღეს ყველაზე დიდი მხარდაჭერით სარგებლობს პოლიტიკურ პარტიებს თუ ავიღებთ ოპოზიციაში და ის, რომ ეს მიმართვა მიმართული იყო ენმ-ს მიმართ მიხეილ სააკაშვილის მიმართ, ძალიან პოზიტიურ მომენტად მიმაჩნია, რადგან ასეთი ძლიერი პოლიტიკური ორგანიზაციის მხარდაჭერა ერთიანი კანდიდატის მიმართულებით მოძრაობაზე და პრაიმერზე, ეს ძალიან პოზიტიური ნაბიჯი იქნება და აქ ყველაფერი გამოჩნდება. გამოჩნდება ვინ როგორ სუნთქავს, ვის სურს ითამაშოს ხელისუფლებასთან და ვის სურს რეალურად ცვლილებები ქვეყანაში.“ 

ერთადერთი ოპოზიციური ძალა, რომელიც ამ ეტაპზე საერთო ოპოზიციური კანდიდატის დასახელებისგან თავს იკავებს, ევროპული საქართველოა. 

ელენე ხოშტარია: „ - დღეს ქართული საზოგადოების უდიდესი ნაწილი არის საპროტესტოდ განწყობილი, ანუ ხელისუფლებას არ უჭერს მხარს და მთავარი ამოცანა, ჩვენ რაც გვაქვს, როგორც ელხა არჩევნებში, ვანი-ხონის არჩევნებში, რომელიც ძალიან მნიშვნელოვანი არჩევნებია, ასევე საპრეზიდენტო არჩევნებშიც, ეს არის რაც შეიძლება მეტი საპროტესტო ამომრჩევლის გამოყვანა არჩევნებზე. რაც მეტი კანდიდატი მიირებს მონაწილეობას პირველ ტურში და რაც მეტ საპროტესტო ამომრჩეველს მოვიყვანთ, მეტი შესძლებლობაა ხელისუფლება დავამარცხოთ.  რაც შეეხება მეორე ტურს, რა თქმა უნდა მეორე ტურში ძალიან მკაფიოდ პროდასავლურმა ძალებმა ერთმანეთს მხარი უნდა დაუჭირონ. ეს არის ყველაზე ოპტიმალური გზა იმისთვის, რომ დავასუსტოთ და შევცვალოთ ეს ხელისუფლება“. 

ლიბიაში დაკავებული 3 ქართველი მეზღვაურიდან მხოლოდ ერთს გაათავისუფლებენ („კურიერი პ.ს.“)

მეზღვაურები ნახევარ წელიწადზე მეტია უმძიმეს პირობებში, მუდმივი შიმშილის და ანტისანიტარიის ფონზე, ციხეში იმყოფებიან. ორი  მეზღვაური ისევ პატიმრობაში დარჩება. მთლიანობაში 10 მეზღვაური იყო დაკავებული კონტრაბანდული ტვირთის გადატანის გამო, მაგრამ ლიბიელები ყველას ათვისუფლებენ ორი ქართველის გარდა. ისინი საქართველოს ხელისუფლებას სრულ უყურადღებობაში ადანაშაულებენ. მათ  გათავისუფლების შესახებ ინფორმაცია თურქეთის საკონსულომ მიაწოდა, საქართველოს მხრიდან კი  არავინ შეხმიანებია.

„პოსტსკრიპტუმს“ ლიბიაში დაკავებული ერთ-ერთი ქართველი მეზღვაური რომან კაკალაძე დაუკავშირდა და აცნობა, რომ მათი გათავისუფლება იგეგმებოდა, თუმცა ცოტა ხანში ეს ინფორმაცია შეიცვალა. მას შეატყობინეს, რომ დაკავებული სამი ქართველი მეზღვაურიდან ჯერ მხოლოდ ერთს, ნუკრი ხოხბას გაათავისუფლებდნენ, ხოლო კაპიტანი გენადი კომახიძე და  კაპიტნის თანაშემწე რომან კაკალაძე კვლავ საპატიმროში დარჩებიან. რომან კაკალაძეს აინტერესებს, რატომ შეიცვალა მისი და გენადი კომახიძის გათავისუფლების გადაწყვეტილება.

806-ტონიანი, დიზელით დატვირთული, ტანზანიის დროშის ქვეშ მცურავი გემის „REX“-ის ეკიპაჟის წევრები 2017 წლის 30 აგვისტოს, ნავთობის უკანონო გადაზიდვისა და საზღვრის უკანონო კვეთის ბრალდებით დააკავეს ლიბიაში. საქართველოს ლიბიაში არ აქვს საელჩო ან საკონსულო. დაკავებულებს შორის თურქი მეზრვაურებიც არიან, ამიტომ ინფორმაციას ქართველი მეზღვაურების ოჯახის წევრები თურქეთის საკონსულოდანაც იღებენ. სალომე კაკალაძემ შეტყობინება ძმის შესაძლო გათავისუფლების შესახებ სწორედ თურქული მხარისგან მიიღო.

საქართველოს საკონსულო დეპარტამენტის  დირექტორის მოადგილე ვლადიმერ კონსტანტინიდი ამბობს, რომ ძიებამ მხოლოდ რიგითი მეზღვაურები გაათავისუფლა, ხოლო გემის კაპიტნის და მისი თანაშემწის გათავისუფლება სასამართლოს პრეროგატივაა. მისი თქმით, ორი ქართველი მეზღვაურის ცრუ მოლოდინი არასწორმა შეტყობინებამ გამოიწვია.

ვლადიმერ კონსტანტინიდი: „ - მან მიიღო ინფორმაცია თურქეთის საკონსულოს რიგითი თანამშრომლისგან, მათ უთხრა, რომ გამოგიშვებენო ანუ იმედები გაუღვივა წინასწარ, თუმცა ჩვენ, რომ ეს გადავამოწმეთ ლიბიურ მხარესთან, თვითონ მის ხელმძღვანელობასთან თურქეთის საელჩოში, აღმოჩნდა, რომ ყველას კი არ უშვებენ, უშვებენ პირად შემადგენლობას, რიგითმა თანამშრომემა გაუღვივა არასწორი მოლოდინები, რადგან თქვა, რომ ყველას გიშვებენო, მათ ჩათვალეს, რომ ყველაში ისინიც შედიოდნენ.“
კაკალაძე ამბობს, რომ ადვოკატი არ ეხმარება.

რომან კაკალაძე: „ - ადვოკატი არ მჭირდება, მივწერე საგარეო საქმეთა სამინისტროს, საერთოდ კონტაქტზე არ გამოდის, 2 თვეა დაიკარგა, ფული არ მოიტანა და პლიუს ამას, არაფერში არ მჭირდება მე ადვოკატი. უბრალოდ პასუხისმგებლობაა, და სხვის მაგივრად პასუხს ვერ გავცემ, ვისაც უნდა მოიყვანოს ეს ადვოკატი.“

ქართველმა მეზღვაურებმა დღემდე ლიბიის ციხეში  6 თვე გაატარეს და ამ დროის განმავლობაში ტელეფონით იუწყებოდნენ, რომ ძალიან მძიმე ვითარებაში, საკვების და წყლის გარეშე იყვნენ.

მეზღვაურის ოჯახის წევრები პრეტენზიას საგარეო საქმეთა სამინისტროს მისამართითაც გამოთქვამენ.  სამინისტროს დეპარტამენტის წარმომადგენელი ამბობს, რომ შესაძლებლობების მაქსიმუმს აკეთებენ და პრობლემა ის არის, რომ საქართველოს ლიბიაში დიპლომატიური წარმომადგენლობა არ ყავს და სხვა ქვეყნების დახმარების იმედად არიან.

პოლიციელებისთვის ახალი სამხრე კამერების საყიდლად 5 მლნ ლარი დაიხარჯება („კურიერი პ.ს.“)

ახალი თაობის ე.წ, ჭკვიანი კამერების შეძენა შსს-მ დაახლოებით 1 წლის წინ დაიწყო. თანხებს ძალოვანი უწყების მითითებით ადგილობრივი მუნიციპალიტეტები და საგზაო დეპარტამენტი ხარჯავდნენ. შესყიდვები ორგანიზაცია „შეაჩერე კორუფციაში „გაანალიზეს და აღმოჩნდა, რომ ჯამში 15 მლნ ლარის ოდენობის რამდენიმე ათეული კონტრაქტი ყოველთვის ერთ კომპანიასთან შპს "დელტა კონსალტინგი" და თან ყოველგვარი ტენდერის გარეშე ფორმდება.
შინაგან საქმეთა სამინისტროს რჩეული კომპანია, "დელტა კონსალტინგი" სკანდალურად ცნობილი "დელტა კომის" დაფუძნებულია, მართალია "დელტა კომი" ე.წ. კაბელების საქმის შემდეგ გაიყიდა, მაგრამ კომპანიის მეწილეებმა და მენეჯერებმა ახალი კომპანია სწორედ "დელტა კონსტალტინგის" სახელით დააფუძნეს.
კაბელების საქმეში ბრალდებულების ადვოკატი კი კვლავაც ამტკიცებს, რომ წინამორბედი კომპანია ძალოვან უწყებებთან საეჭვოდ დაახლოებული იყო და ბრალდების მხარემ ის პოლიტიკური დევნის იარაღადაც გამოიყენა. 

ლევან სამუშია: „ -  საქმე იყო პოლიტიკური დევნის ნათელი მაგალითი და  ბუნებრივია დელტაკომის საჩივრის საფუძველზე დაიწყო პროკურატუირამ და პროკურატურასთან შეთანხმებით მოქმედებდნენ ორივე... სასამართლოზე მოპოვებულ იქნა მტკიცებულებები, რითაც დასტურდებოდა, რომ 200-300-ჯერ მეტი თანხა იხარჯებოდა იმ კონტრაქტში, რაც დელტაკომს ქონდა ანალოგიურ მომსახურებაში გაფორმებული, ვიდრე სილქნეტს ქონდა“.
გზებზე შქმნილ ვითარებას „ჰან ჯორჯია“ წლებია იკვლევს. ორგანიზაციაში მიაჩნიათ, რომ სიტუაცია მართლაც საგანგაშოა, მაგრამ ფულის დათვლა მაინც საჭიროა.

ვასო ურუშაძე: „ - მსოფლიოში ძალიან ბევრი კომპანიაა, რომელიც აწარმოებს მსგავს ჭკვიან ვიდეო და ფოტო ფიქსატორებს, რა თქმა უნდა ხარისხიც და ფუნქციებიც არის განსხვავებული და ფასებიც განსხვავებულია, აქედან გამომდინარე. დღეს ტენდენცია არის ცუდი, როცა მაღალი არჩევანის ბაზარზე საქართველოს მთავრობა, შსს ერთპიროვნულად აკეთებს არჩევანს ტენდერის გარეშე კონკრეტულად ერთ კომპანიაზე“.

შსს-ში აცხადებენ, რომ  საპატრულო ეკიპაჟების სამხრე კამერების დიდი ნაწილი ამორტიზებულია, უწყება გამარტივებული წესით ითხოვს 5 მლნ  ლარის დახარჯვას, ესკი საეჭვოა.
ზვიად კუპრავა: „ - 5 მლნ 80 000 გამოაცხადა შსს-მ სამხრე კამერების შესაძენად, ჯერ არ ვიცით, რომელ კომპანიას მისცემენ, მაგრამ ვიცით, რომ ამ კამერებს შეისყიდიან ისევ გამარტივებული შესყიდვით. ამას ევროკავშირი გვავალებს, რომ აუცილებლად ჩავატაროთ ტენდერი თუ ამის შესაძლებლობა არის... კამერების შემთხვევაში ჩვენ გვაქვს ამ შემთხვევაში ორი ქეისი, ერთი პავლიაშვილის, როდესაც ძალიან მნიშვნელოვანი იყო სამხრე კამერების მიერ ამოღებული ჩანაწერები, თუმცა ამ შემთხვევაში არ გვაქვს, გავიხსენოთ მეორე ქეისი, როდესა ეს აწყობდა შსს-ს, მაგ, რატიანის შემთხვევაში, ჩანაწერები რატიანის გამოჩნდა. ჩვენ დავინახეთ შერჩევითი მიდგომა, მაშინ, როდესაც შსს-ს აწყობდა კამერები იყო, მაშინ, როდესაც  არ აწყობდა, კამერები არ იყო“.

თბილისი//მთაწმინდის ქედის მიმდებარედ, ჭონქაძის ქუჩაზე, სასტუმროს მშენებლობის წინააღმდეგ პეტიცია შედგა
პროტესტის ავტორია სამოქალაქო მოძრაობა „ქალაქი ჩვენია“. ადგილზე შეკრებილების განცხადებით, ტერიტორიაზე მშენებლობა სახიფათოა, ვინაიდან ის სეისმურად აქტიური და მეწყერსაშიში ზონაა. მოძრაობის წევრები პეტიციაზე ხელმოწერების შეგროვებას განაგრძობენ.  ისინი თბილისის მერს მიმართავენ, რათა დროებით მშენებლობები შეჩერდეს და მასთან პირისპირ შეხვედრას ითხოვენ. მოთხოვნებს კახი კალაძე დღესვე გამოეხმაურა. 

დავით მესხიშვილი: „ - რამდენიმე წლის წინ ჩამოწვა მეწყერი, გაანადგურა ბენზინგასამართი სადგური და დაიხოცნენ ადამიანები. სამწუხაროდ, ამ მაგალითიდანაც ვერ გამოვიტანეთ ლოგიკური დასკვნები და მიმდინარეობს ჩვენი ექსპერტების მოსაზრებებით, საშიში მშენებლობა. აქ კორპუსის არსებობა გამოიწვევს ამ ქუჩის მთლიანად პარალიზებას“. 

ნატა ფერაძე: „ - პეტიცია ეხება დროებით ყველაფრის შეჩერებას და დიალოგის დამყარებას მერიასთან, რომ ეს ყველაფერი შეჩერდეს და მერე ალტერნატიული გამოსავალი ვიპოვოთ, რომ არც ინვესტორი დაზარალდეს და არც ქალაქს მიადგეს გამოუსწორებელი ზიანი.“ 

ნინო წერეთელი: „ - სეისმური რყევები აუციოებლად გამოიწვევს ნგრევას. გარდა ამისა, სეისმურობა დამატებით ახდენს ტრიგერირებას ღვარცოფებისა და მეწყერების, რომელიც კიდევ დამატებით საფრთხეს ქმნის და ამისი არ გათვალისწინება დაუშვებელია.“ 

კახა კალაძე: „ - მარტივად ვიტყვი, ჩვენი კარი არის ყველასთვის ღია. ვისაც რაიმე შეკითხვა აქვს, პრობლემა არსებობს, ჩვენი მზად ვართ ყველასთან შეხვედრისთვის, გავიაროთ ინდივიდუალურად, კონკრეტული ქეისები, ასე რომ პრობლემა არავის არ აქვს ჩვენთან კომუნიკაციის.“ 

„იმედის კვირის“ ინფორმაციით,  მამადავითის ქედზე მიწის მოჭრამ 1975 წელს მეწყერი გამოიწვია, რასაც 5 ადამიანის სიცოცხლე ემსხვერპლა. 2 ადამიანი დაიღუპა აქ 2003 წელსაც, როდესაც ჭონქაძის ქუჩაზე ბენზინგასამართი სადგურის მშენებლობას მიწის მასების ჩამოშლა მოჰყვა. გარემოს ეროვნული სააგენტოს ინფორმაციით, დედაქალაქში 450-მდე მეწყრული პროცესია რეგისტრირებული. ამგვარი მაღალი რისკის ადგილების ნაწილზე დღეს საცხოვრებელი სახლებიც დგას. 

თბილისი// შატბერაშვილისა და ჟვანიას ქუჩების მიმდებარედ დაწყებულ სამშენებლო  სამუშაოებს მოსახლეობა აპროტესტებს 

ადგილობრივები ამბობენ, რომ ტერიტორია მეწყერსაშიშია, ქანები კი არამდგრადი. არსებობს სტიქიური უბედურების რისკიც. სპეციალისტების აზრი ორად გაიყო. ნაწილი ამტკიცებს, რომ მშენებლობა დასაშვებია, მეორე ნაწილი კი პროექტის შეჩერებას ითხოვს. სამუაოებს „ბალტიკ ინვესთმენთ გრუპი” ახროციელებს.

ვიგანტას ზენკევიჩუსი: „ - როგორც კი ეს ადგილი დავინახეთ ეგრევე მივხვდით, რომ ეს ის ადგილია, სადაც შეგვიძლია განვახორციელოთ ჩვენი ხედვა, რომელიც ჩვენ სამხრეთის ქვეყნებში იტალიაში, საფრანგეთში მოგზაურობისას გაგვიჩნდა. როცა შენობა და ბუნება ერთმანეთს ერწყმის... გეოლოგიურმა დასკვნებმა სრულად დაადასტურეს, რომ აქ მშენებლობა უსაფრთხოა“. 

ადგილობრივი მცხოვრებლები მშენებლობის შეჩერებას ითხოვენ. ამტკიცებენ, რომ ტერიტორია მეწყერსაშიშია. ქედზე მუდმივად იშლება ნიადაგი და ქანები მოძრაობს. 

მანანა ცხადაია: „ - ერთადერთი რაც მოჰყვა ამ ჩვენს აქციებს, გაორმაგებული ინტენსივობით დაიწყეს მუშაობა და გაორმაგებული ტემპით. ადრე ერთი ესკალატორი მუშაობდა, ეხლა ორი მუშაობს“. 

აღნიშნულ ადგილზეა საუბარი თბილისის ბუნებრივი კატასტროფების შესახებ კვლევაში. ტერიტორია ჟვანიას ქუჩის მაღალსართულიანი სახლებიდან ზემოთ, 120 მეტრითაა დაშორებული.  აქ მდინარე ვარაზისხევი მშენებლობებიდან მოტანილი ნაშალი მასალითაა ჩაკეტილი. მდინარე კი ანუსში მიედინება. აღნიშნული ჯებირი აუცილებლად გამოიწვევს ძლიერი თავსხმა წვიმების დროს წარმოქმნილი ნიაღვრების შეტბორვას. ასეთ შემთხვევაში მოსალოდნელია ჯებირის უეცარი გარღვევა და მის ქვემოთ განლაგებული საცხოვრებელი სახლების ნგრევა დაზიანება. ჯებირის ქვეშ მოწყობილი 2,6 მეტრი დიამეტრის წყალგამტარი გვირაბი, ნიაღვრების მოვარდნის შემთხვევაში თავისუფლად ამოიქოლება ნაშალი მასალით და წყალს ვერ გაატარებს. 

ირაკლი ბაიაძე: „ - ბოლო რამდენიმე ათეული წლის განმავლობაში მშენებლობებმა ძირეულად შეცვალა ლანდშაფტი. რასაც აქ ხედავთ, ეს არის ლანდშაფტის ძირეული ცვლილება, რომელიც კატეგორიულად დაუშვებელია ამ ხეობაში.“ 

ადგილობრივები გეოლოგების დასკვნას არ ენდობიან და განმეორებითი კვლევების ჩატარებას ითხოვენ. მშენებლობის შეჩერებას არ აპირებს ლიტვური კომპანია, რომელსაც მშენებლობის გამოცდილება არ ჰქონია. ლიტვაში ისინი სულ სხვა საქმიანობით არიან დაკავებული. გეოფიზიკის ინსტიტუტის წარმომადგენელი,  სეისმოლოგი ნინო წერეთელი ამბობს, რომ პროექტზე სეისმოლოგების დასკვნა არ არსებობს. 

ნინო წერეთელი: „ - ამ კონკრეტულ შემთხვევაში სეისმოლოგიური კუთხით დასკვნები გაკეთებული არ არის. სავარაუდოდ ისინი იხელმძღვანელებენ იმ სეისმური საშიშროების რუკით, რომელიც მოქმედია და რომელიც არასწორია.”
მელანო ტყაბლაძე:  „ - ყველა ხევს აქვს თავისი უზურუნველყოფის კოეფიციენტი, მაგ, ვერე  ხასიათდება ყოველ 50 წელიწადში ერთხელ მსგავსი ტიპის წყალმოვარდნის მოხდენის ალბათობით, მაგრამ ეს 50 წელი არ ნიშნავს, რომ ზუსტად 50 წლის შემდეგ შეიძლება მოხდეს აქ მსგავსი ტიპის კატასტროფა, შესაძლოა მეორე, მესამე ან მეოთხე წელს მოხდეს. იქით თუ მიდის შეკითხვა დღეს უნდა ვაკეთებდეთ თუ არა რამეს ამ რისკების ასარიდებლად, რა თქმა უნდა, დღეს უნდა ვაკეთებდეთ ყველაფერს, რომ პრევენცია მოვახდინოთ და მინიმიზაცია მსგავსი ტიპის რისკების, იქნება ეს ჟვანიას ქუჩა თუ ნებისმიერი სხვა თბილისში, რომელიც მსგავსი ტიპის რისკის შემცველია“.

თბილისი//ბარნოვის ქუჩაზე კულტურული მემკვიდრეობის ძეგლები საფრთხეშია („კურიერი პ.ს.“)

ბარნოვის ქუჩაზე თითქმის ყველა სახლი კულტურული მემკვიდრეობს ძეგლის სტატუსს ატარებს, მოუვლელ შენობებს მემორიალური დაფები არ აქვს. მათი სახელოვანი ბინადრების კვალი მთლიანად წაშლილია.  მაგალითად, გურიის ქუჩასთან ერთად  დაინგრა 10 წლის წინ ძველთბილისური პატარა სახლებიც.  მშენებლობისთვის ამოთხრილი უზარმაზარი ორმო ბარნოვის ქუჩის მაცხოვრებლებისთვის დიდი პრობლემაა. მესაკუთრე ამხანაგობამ დაჯარიმების შემდეგ ქვაბულის კედლების გამაგრება სცადა, თუმცა უხარისხოდ. გამაგრების შემდეგ  ქუჩა გადაიხსნა. 2008 წელს დაწყებული და მიტოვებული მშენებლობისთვის ამხანაგობას დავიწროებული აქვს ქუჩა და მიტაცებული აქვს ტროტუარი.
ნანა ხუბელაშვილი:  „ - ეს ორმო ამოთხრილია 2008 წლიდან, ნელნელა მიწა იწევს. ვითომ გაამაგრეს ეს კედელი, მაგრამ ფაქტიურად გამაგრებული არ არის. შემოსასვლელი გზა დახრილია, ნელ-ნელა ბზარები უჩნდება სახლს, ნელ-ნელა მივდივართ ამ ორმოსკენ... რა ლამაზი ტყე იყო აქ, რა ბუნება იყო, სულ ჭრიან და ჭრიან“.

ნაყარ მიწას ჩამოშლისგან ხელოვნურად გაშენებული სიმწვანე იცავდა, მოსახლეობის ინფორმაციით, აქ მალე ახალი მშენებლობა დაიწყება. წყალკანალის ყოფილი ეზოს ჭიშკარზე კი მეორე კორპუსის საინფორმაციო დაფაც კიდია. 
ნატო მამფორია:  „ - გვეუბნებიან, რომ ეს მთა უნდა მოიხსნას.  გვაინტერსებს, შედეგი რა იქნება ჩვენი სახლისთვის. ამდენი ხე უნდა მოიჭრას, ამდენი მიწა უნდა გამოიტანონ და რა შედეგი მოყვება ამას წლების შემდეგ, ეს სახლი უკვე  კიდევ ერთი საუკუნე იდგება და რა იქნება მერე?“

რამაზ ჩანტლაძე: „ - სამოთხესავით იყო ჩვენი უბანი, მიკროკლიმატი იყო,  დღეს ხომ ხედავთ რა ხდება, ეს ქაოსი, რომ გაგრძელდეს ჩვენი სახლი დაინგრევა და დავრჩებით ქუჩაში. ეს არის ყველაზე დიდ ტკივილი, რაც აქ შეიძლება მოხდეს. ხეები ნახეთ რა დღეშია? ის ხეები თვითონ არ გახმებოდა.“

წარსულში ლევანდოვსკის კერძო გიმნაზიის შენობა თბილისის ერთ-ერთი თვალსაჩინო არქიტექტურულ ძეგლია. 111 წლის სასწავლო დაწესებულების გვერდით სასტუმრო შენდება. ობიექტს მთლიანად აბნელებს სკოლის ფანჯრებს ყველა სართულზე. განათლების სამინისტროს და მთაწმინდის მაჟორიტარის რეკომენდაციით მერიამ პროცესი იქამდე შეაჩერა, სანამ მონაშენე არ წარმოადგენდა დასკვნას მომიჯნავე შენობების უსაფრთხოების შესახებ. ინვესტორმა ექსპერტიზა სამხარაულს შეუკვეთა, მაგრამ პასუხი მეზობლებს არ გამოუჩინა. ბარნოვის მცხოვრებლების ვარაუდობენ, რომ დასკვნა უარყოფითი იყო, რამდენდაც ის არც მერიაში წარუდგენიათ.  სანაცვლოდ მეორე ექსპერტიზა კერძო კომპანიას შეუკვეთეს და მიზანსაც მიაღწიეს.
სიუჟეტში ხაზგასმულია, რომ „კულტურული მემკვიდრეობის დაცვის კომისიამ პრობლემა ვერ დაინახა და მშენებლობის განახლების ნებართვა 5 ნოემბრს გაიცა, როცა ნარმანიას ადმინისტრაცია უკვე ჩემოდნებს ალაგებდა.“

ბარნოვის ქუჩის დასაწყისში სატვირთო მანქანების გადაადგილება შეგნებულად შეზღუდულია, მაგრამ სასტუმროს მშენებელი მათ ყოველ ჯერზე სურვილისამბერ ხსნის, ბეტონმზიდები პირდაპირ ქუჩაზე იცლება,  თითქმის 45-გრადუსიან დაღმართზე ყინული და სისველე მუდმივად ავტომარიების მიზეზი ხდება. ბარნოვის მოსახლეობას 6 მარტს ჩაუნიშნეს პროცესი საქალაქო სასამართლოში, რომელსაც მათ მშენებლობის ყველა ნებართვის გაუქმებისა და დემონტაჟის მოთხოვნით მიმართეს. სასამართლოს პროცესის პარალელურად კი არ ჩერდება სამშენებლო პროცესი.
სვანები ჰესების მშენებლობის წინააღმდეგ გამოდიან 

მესტიის ცენტრში  ადგილობრივი მოსახლეობა შეიკრიბა. მათი მთავარი მოთხოვნა სვანეთში ჰესების მშენებლობაზე უარის თქმაა. მოსახლეობის მტკიცებით, ერთდროულად რამდენიმე ჰიდროელექტროსადგურის აგება რეგიონში უნიკალურ სვანურ კოშკებს გაანადგურებს. შემუშავდა შესაბამისი პეტიციაც. შეკრებილების თქმით, მესტიაჭალაჰესისმშენებლობა მესტიისთვის ერთდროულად რამდენიმე სასიცოცხლო მნიშვნელობის ობიექტთან ახლოს იგეგმება და სამშენებლო კომპანიამ პროცესის დასაწყებად  სვანეთში სპეცტექნიკა უნდა შეიყვანონ. პროცესისთვის ხელის შესაშლელად ხალხი გზის გადაკეტვას აპირებს. 

ნარგიზ ნიგურიანი: „ - არა მეგაჰესებს და ხალხის წინააღმდეგ, ბუნების შეუსწავლელად, გარემოზე ზემოქმედების შეუსწავლელად და ნორმალური ექსპერტიზის ჩატარების გარეშე არ შეიძლება მეგაჰესების, თუნდაც საშუალო ჰესების მშენებლობა. ვაპროტესტებთ აგრეთვე შემდგომში განსახორციელებელ ოქროს არატრადიციული მეთოდით მოპოვების პროექტებს“. 

მზია დადვანი: „ - მდინარე დოლრაზე უნდა აშენდეს დაახლოებით 7 ჰესი. ეს ნიშნავს, რომ იქ მაცხოვრებელი ხალხისთვის საარსებო წყარო აღარ იქნება. ხალხი დიდ შიშშია და არავინ არ გვითანხმებს არაფერს, სვანურ ბუნებას სუნთქვის საშუალება მოუსპეს.“ 

ნათია ქურდიანი: „ - ისტორიას არ ახსოვს ამ მდინარის ადიდება. გვეუბნება წარმოამდგენელი, რომ ჩვენმა უმნიშვნელო შეცდომამ გამოიწვია ის წყალდიდობა, რომელმაც უამრავ ადამიანი დააზარალა. მდინარის ნაპირზე ვცხოვრობ და ღამეები უძილობაში გავატარეთ ის 2 კვირა. რა მოგველის გაზაფხულზე არავინ არ იცის. ამ 10 კილომეტრში რამდენი უმნიშვნელო შეცდომა გაეპარებათ არავინ არ იცის, რას საქმიანობენ, როგორ საქმიანობენ ვერავინ ვერ აკონტროლებს და მაგიტომ გამოიწვია პროტესტი ამ ჰესის მშენებლობამ.“ 

ჩაქვში ორი ასწლოვანი ხე გადატყდა („კურიერი“)

3 მარტს გვიან ღამით ამოვარდნილმა ქარბორბალამ ბიძინა ივანიშვილის მიერ გურიაში გადასატანად გამზადებული ასწლოვანი ორი ხე მთლიანად გადატეხა. დაზიანებულია ქოთანი, რომელშიც მცენარე იყო მოთავსებული. ტოტები უკვე დაამუშავეს  და ტერიტორიიდან  გაიტანეს. დაცვის თანამშრომელმა რუსთავი- 2-ის გადამღებ ჯგუფი უსაფრთხოების მოტივით ადგილზე არ შეუშვა. 

„პოსტსკრიპტუმის“ მიხედვით, გადატეხილი ხეების „ნაცვლად ივანიშვილი აუცილებლად ორ სხვა მცენარეს მოთხრის, როგორც მინიმუმ. ასწლოვანი ხეების გადასატანად აჭარაშიც და გურიაშიც დამატებით იმდენი ხე იჭრება, იმდენი მიწა ითხრება, რომ ამ სამუშოების კვალი ყველგან არის, საითკენაც  არ უნდა გაიხედო. პროცესი ისეთი ტემპით მიდის, რომ მდგომარეობა ყოველდღიურად მძიმდება“.
ოზურგეთის მუნიციპალიტეტში ძლიერმა ქარმა სახლებს სახურავები გადახადა

სტიქიამ განსაკუთრებით რამდენიმე სოფელი დააზარალა. მათ შორის არის: ზემო ნატანები, გურიანთა, დვაბზუ და შრომა. უკვე შექმნილია სპეციალური ჯგუფი, რომელიც ზარალს ითვლის. ადგილობრივი ხელისუფლება მოსახლეობის დასახმარებლად მზადყოფნას გამოთქვავს. 

კონსტანტინე შარაშენიძე: „ - მიმდინარეობს დათვლა, შექმნილია ჯგუფი, რომელსაც მუნიციპალიტეტის სამსახურები წარმოადგენს. რა თქმა უნდა ზიანი დათვლილი არ არის, მაგრამ რაც ვნახეთ რამოდენიმე საცხოვრებელი სახლია დაზიანებული. ჩვენ გვაქვს შესაბამისი ბიუჯეტიც, ნაშთებიც, სარეზერვო ფონდიც, რომ ამ ადამიანებს საცხოვრებელი პირობები დროულად მოვუგვაროთ“. 

ბორჯომის საკრებულოში ისევ არ არსებობს შეთანხმება მერიის თანამშრომლების შრომის ანაზღაურებასთან დაკავშირებით („იმედის კვირა“)

სამუშაო კვირის ბოლოს მერიის თანამშრომლები პროტესტის ნიშნად გაიფიცნენ. იმის გამო, რომ საშტატო ნუსხა დამტკიცებული არ არის, მერიის 125 თანამშრომელი კუთვნილ ხელფასებს ვერ იღებს. სოფიო მახვილაძე ამბობს, რომ საკრებულოსთვის წარდგენილ დოკუმენტში თანამშრომლებისთვის თანამდებობრივი სარგოს მინიმალური ზრდაა გათვალისწინებული, თუმცა ოპოზიციონერი დეპუტატები მათ მიმართ ცინიკურ დამოკიდებულებას იჩენენ და მერიის პარალიზებას განზრახ ახდენენ. 

სოფო მახვილაძე: „ – 2-თვენახევრის განმვალობაში ვიღებდით ძალიან დიდ შეურაცხყოფას გარკვეული ადამიანის ჯგუფებიდან და ზოგიერთი საკრებულოს წევრისგან, გვეუბნებოდნენ, რომ ვიყავით უსაქმურები. 820 ლარი გვაქვს დასარიცხი, ხელზე ვიღებთ 640 ლარს და ახლა არის საუბარი, რომ პირადად მე უნდა გამიხდეს 1000 ლარი, ანუ ხელფასი არ მემატება 450 ლარით, შემიძლია დავამშვიდო საკრებულოს წევრები და ვუთხრა, რომ ხელფასი გვემატება 180 ლარით.“ 

ოპოზიცია ბორჯომის საკრებულოს უმრავლესობაა. უმავლეოსობა ფიქრობდა და ფიქრობს, რომ მერს ხელფასის 850 ლარით გაზრდა არ ეკუთვნის, არც მის მოადგილეებს 600 და 500 ლარით, ამიტომ საკრებულოს იმ სხდომებზე, რომლებზეც საკითხი განიხილებოდა, ქვორუმი არცერთხელ არ შედგა. 

ზაზა ჩაჩანიძე: „ - ვთვლი,  როდესაც არის ასეთი მძიმე ფონი, ისევე როგორც ბორჯომში და მთელს საქართველოში, უბრალოდ სირცხვილია ახლა ხელფასების მატება, მე ასე ვთვლი, თუ არ ვართ იმ ხელფასებისთვის მოსული, ვაკეთოთ ჩვენი რაიონისთვის, რაშია პრობლემა?“

ბაკურ გელაშვილი: „ - ჩვენ თანახმა ვართ, რომ მინიმალური შკალით, რომელიც ითვალისწინებს 180 ლარს, მოვუმატოთ საჯარო მოხელეებს და 300 ლარს მერთან დაკავშირებით, მაგრამ მერიამ ეს არ გაითვალისწინა“.

ოპოზიციის მხარდასაჭერად ბორჯომში ჩასულ ნაციონალური მოძრაობის ლიდერს ნიკა მელიას, დეპუტატები ცოცხებით დახვდნენ. 

ირმა ინაშვილი: „ - თბილისიდან პარტიების ლიდერების ჩასვლა და საქმის გარჩევა საჭირო არ იყო. ამიტომ მოვუწოდე ჩვენს დეპუტატებს მკაფიოდ გამიჯნოდნენ ნიკა მელიას სტუმრობას ბორჯომის საკრებულოში, იმიტომ რომ სპექტაკლების დადგმას იქ აქვს მხოლოდ დაზიანების მომტანი ეფექტი.“ 

გედევან ფოფხაძე: „ - უბრალოდ ამაში დავინახე პოლიტიზირება საკითხის, რომ მედიამ ხაზი გაუსვა, რომ ბატონი ჩაჩანიძის იქ ყოფნა და ის მდგომარეობა, რაც არის საკრებულოში შექმნილი, მმათვის კარგია, იმიტომ რომ არეულობა, რომელ რაიონშიც არ უნდა მოხდეს, მათი პოლიტიკური დღის წესრიგის ნაწილია.”
ნიკა მელია: „ - აქ შემაშფოთებელია ორი კომპონენტი. ერთი, რომ ეს ყველაფერი ადგილობრივმა ხელისუფლებამ ცენტრალურ ხელისუფლებასთან შეთანხმებით მოაწყო საკუთარი ხელფასების ზრდისთვის, ხაზს ვუსვამ ზრდისთვის, მხოლოდ და მხოლოდ 70 თანამშრომლისთვის და პოლიციის არათუ უმოქმედობა, არამედ არსებობაც კი არ იგრძნობოდა.”
სერგო რატიანი: „ - ქართულმა ოცნებამ ვერ აიტანა ის, რომ წააგო არჩევნები. უმრავლესობა დააგროვა იქ ოპოზიციურმა ძალებმა და რადგან რამდენიმე ჩინოვნიკს, ეს არის მერი, მერის მოადგილეები და სამსახურის უფროსებს ემატებოდათ მხოლოდ 150 ლარით ხელფასი, ეს არ მოეწონათ და მძევლად აიყვანეს მთელი მუნიციპალიტეტის თანამშროლები, რადგან არ ცვლიდნენ საშტატო განრიგს“. 

გიორგი გიუაშვილი: „ - ჩვენ, ოპოზიციური საკრებულო არ ვაძლევთ ხალხის ფულის ჭამის საშუალებას და მათი ერთადერთი მიზანი არა მარტო ხელფასების მატება, არამედ ჩვენი ოპოზიციური საკრებულოს დამხობა. 

ბაკურ გელაშვილი: „ - ეს არის მიზანმიმართული ნაბიჯები ქართული ოცნებისგან იმისათვის, რომ ბორჯომში შეიქმნას ისეთი ფონი და საზოგადოებაში გაჩნდეს ისეთი  შეხედულება, რომ თითქოს ორივეგან ოპოზიცია თქვენ აირჩიეთ და აი, როგორ გენგრევათ თავზე ბორჯომის რაიონი“. 

ირაკლი  კვირკველია: „ - ეს არის პოლიტიკური ბრძოლა, ზაზა ჩაჩანიძე მერკანტილურ, პოლიტიკურ ინტერესებზე უფრო არის ორიენტირებული. ეს ადამიანი ფაქტია, რომ გაბრაზებულია ბორჯომზე, ვინაიდან ბორჯომმა მას უთხრა მერობაზე უარი და ახლა არის შურისძიებებით დაკავებული ჩვენი თანამოქალაქეებთან მიმართებაში“. 

გიორგი ფერაძე: „ - თუ დაიწყებს ვაჭრობას ხელფასებზე, საკუთარი დივიდენტების მისაღებად არასწორ და დესტრუქციულ ძალებთან, ამას ჩვენ არ შევეგუებით და ვიბრძოლებთ ყოველგვარი კანონიერი ხერხებით“.

გურჯაანში, მეწყრულ ზონაში მცხოვრები ოჯახები ხელისუფლებას დახმარებას სთხოვენ

განსაკუთრებით სავალო მდგომარეობაშია აღმაშენებლის ქუჩაზე მდებარე ჩაფიძეების სახლი, რომელიც ყოველდღიურად იშლება. თამაზ ჩაფიძე 24 წელია დამეწყრილ ტერიტორიაზე ცხოვრობს. დახმარებისთვის ადგილობრივ გამგეობას ჯერ კიდევ 2 წლის წინ მიმართა. თხოვნა მოისმინეს, თუმცა არავინ დახმარებია. შედეგად მისი საცხოვრებელი სახლის ნახევარი 2 დღის წინ მთლიანად ჩამონგრა. 

გურჯაანში აღმეწყერსაშიში ზონაა ზუგდიდის ქუჩაც. ადგილობრივების თქმით,  გეოლოგთა სპეციალური ჯგუფი ადგილზე ვითარების შესასწავლად თბილისიდან ჯერ კიდევ სამი წლის წინ იყო ჩასული და საშიშროებაზე მაშინვე მიუთითეს. გურჯაანის მერიაში ამბობენ, რომ  ქირით გაყვანის გადაწყვეტილება ჯერჯერობით მხოლოდ თამაზ ჩაფიძის შესახებ აქვთ მიღებული, დანარჩენი ოჯახების შემთხვევაში კი, როგორც მერი განმარტავს, კოორდინაციაში დევნილთა სამინისტროსთან არიან.

არჩილ ხანდამაშვილი: „ -  გურჯაანის მუნიციპალიტეტის ვალდებულებაა, რომ ვუშუამდგომლოთ ლტოლვილთა და განსახლებს სამინისტრისთან. მსგავს სიტუაციაში ჩავარდნილი მოსახლეობა უნდა მივიდეს იუსტიციის სახლში, საჯარო რეესტრში, დაწეროს განცხადება, რაზეც მყისიერი რეაგირებაა სამინისტროდან, იდება კვლევებ და აქ უკვე მონიტორინგში ჩვენვ ვერთვებით ამათუიმ მოსახლის გაყვანის შესახებ, რისი ერთი ფაქტიც უკვე გვქონდა.“

ფოთში სტადიონის რეაბილიტაცია უკვე 6 წელია მიმდინარეობს („კურიერი“)

სიუჟეტის მიხედვით. „რეაბილიტაციის პერიოდმა ყველა არსებული ანტირეკორდი მოხსნა, საპორტო ქალაქის მცხოვრებლები უკვე მეექვსე წელია ახალ კეთილმოწყიბილ სტადიონის მოლოდინში არიან, თუმცა არაფერი იცვლება. ეროვნული  ლიგა მომავალ კვირას აიღებს სტარტს და უკვე ცნობილია, რომ მინიმუმ პირველ წლებს ფოთელები საშინაო მატჩებს ზესტაფონში გამართვენ... ფოთის მერიაში აცხადებენ, რომ ახალი კომპანია, რომელმაც საუკეთესო სატენდერო პირობები შესთავაზა მათ გარანატიას აძლევს, რომ აპრილის ბოლოს ქალაქს თანამედროვე სტადიონი ექნება.

გიორგი ფარეშიშვილი: „ - არაერთი შემაფერხებელი გარემოება არსებობდა სტადიონის სამშენებლო პროცესთან დაკავშირებით, მაგრამ საბედნიეროდ გამოვლინდა გამარჯვებული დეკემბრის თვეში, რომელმაც დიდი ინტენსივობით გაანახლა სამუშოები და აპრილის თვის ბოლოსთვის დასრულდება ეს მუშობა“.

ვახტანგ დარცმელიძე:  „ - ეს არის კორუფციის თავი და თავი, თავიდან ბოლომდე გაჯერებულია ყველა პროექტი ქალაქში ქართული ოცნების მოსვლიდან კორუფციით. მაგალითად, აღნიშნულ სტადიონში ორ ტენდერში დახარჯულია მლნ 400 000, მე აღარ ვთვლი დანგრევის სამუშოებს.“

სურამელები ფიჭვნარის დასაცავად იბრძვიან („კურიერი პ.ს.“)

სურამში, ბაიანთხევში არის ხელოვნურად გაშენებული პატარა ტყე, რომელიც 85 წლისაა. ტყის შუაგულში სპეციალურად არის დატოვებული პატარა მდელო. სახელმწიფომ ეს მდელო ადგილობრივ ბიზნესმენს მიყიდა, რომელიც იქ სასტუმროს ჩადგმას აპირებს. მას ტყის უდიდესი ნაწილის იჯარით აღება უნდა. ადგილობრივები ტყის დასაცავად შეიკრიბნენ, მათთვის საოჯახო სასტუმროები  შემოსავლის ერთადერთი წყაროა. ისინი აცხადებენ, რომ მთელი სურამი გადაიხდის ტყის იჯარის თანხას, ან ტყე  სახელმწიფოს ბიუჯეტზე დარჩეს. ტყის 49 წლით იჯარით აღება კი ადგილობრივ მამია ბითაძეს სურს. მამია  ბითაძემ  ამის თაობაზე წერილობით ჯერ კიდევ 2017 წელს განაცხადა. ადგილობრივების თქმით,  თანასოფლელებთან ჩამოსულ დამსვენებლებს ბითაძე ფიჭვნარში არ უშვებს. ის არ უარყოფს, რომ 5 ჰა-ს იჯარით აღებას აპირებს. სპეციალისტების თქმით, ხელოვნურად გაშენებულ ფიჭვნარის მდელოზე მშენებლობა დაუშვებელია. ბაიანთხეველები ამბობენ, რომ იმ შემთხვევაში, თუ ბიზნესმენი შუაგულ ტყეში ხუთვარსკვლავიან სასტუმროს ააშენებს, დამატებით კი 5 ჰექტარი ტყის იჯარით აღებას მოახერხებს, მათ ვერც დამსვენებლები ეყოლებათ და ვერც მდელოთი სარგებლობას შეძლებენ. აქვეა დაკრძალული მიხეილ მურვანიშვილი, სურამის და ხაშურის უნაყოფო ფერდობების სულის ჩამდგმელი. მისი ნაშრომები ხაშურის მხარეთმცოდნეობის მუზეუმში ინახება. 

სურამელები შიშობენ, რომ ტყე, რომელიც წლების წინ მიხეილ მურვანიშვილმა გააშენა, საფრთხის წინაშეა, ამიტომ არც სასტუმროს მშენებლობას და არც ტყის იჯარით აღებას არ დაუშვებენ. 

